
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 10-Ի N 977-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1.
	Վարչապետի աշխատակազմի ֆինանսատնտեսագիտական վարչության եզրակացություն
	

	
	1.	Նախագծով առաջարկվում է ՀՀ կառավարության 2021 թվականի հունիսի 10-ի «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» N 977-Ն որոշման (այսուհետ՝ որոշում) 5-րդ, 6-րդ և 10-րդ կետերում swis.trade.gov.am համացանցային կայքէջում հասանելի «Միասնական հայտ» համակարգում (այսուհետ՝ «Միասնական հայտ» համակարգ)  բառերը փոխարինել Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում www.trade.gov.am) հասանելի «Թույլատվական փաստաթղթեր sw.gov.am) էլեկտրոնային համակարգում» բառերով: Հայտնում ենք, որ նշված փոփոխությունն արդեն իսկ իրականացվել է ՀՀ կառավարության 2022 թվականի փետրվարի 17-ի թիվ 167-Ն որոշմամբ:
	Ընդունվել է
Կատարվել է համապատասխան փոփոխություն

	
	2.	 ՀՀ Վարչապետի 03.08.2022 թվականի թիվ 02/16.11/25429-2022 հանձնարարականով առաջարկվել է (հանձնարարվել է) համապատասխան պետական մարմիններին յուրաքանչյուրն իր մասով մշակել և համապատասխան իրավական ակտերի նախագծերը սահմանված կարգով ներկայացնել Վարչապետի աշխատակազմ՝ պետական գերատեսչական մարմինների կողմից համապատասխան թույլատվական փաստաթղթերը բացառապես էլեկտրոնային եղանակով տրամադրելու գործընթացն ապահովելու նպատակով: Որոշման 5, 6 և 10-րդ կետերում տրված ձևակերպումները հայեցողական բնույթի են, ինչը նշանակում է, որ հայտատուն հայտը կարող է ներկայացնել ցանկացած եղանակով, որին ի պատասխան՝ Շրջակա միջավայրի նախարարությունը ևս կարող է ընտրել հայտատուին ցանկացած եղանակով պատասխանելու տարբերակը: Առաջարկվում է նախագիծը լրամշակել՝ տրված հանձնարարականին համահունչ:
	Չի ընդունվել` 
- 5-րդ և 6-րդ կետերի մասով` հաշվի առնելով, որ` Հայաստանի Հանրապետության կառավարության 2002 թվականի հուլիսի 18-ի «Բուսաբանական հավաքածուներ և առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» թիվ 1173-Ն և Հայաստանի Հանրապետության կառավարության 2002 թվականի հուլիսի 18-ի «Վայրի կենդանիներ և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» թիվ 1174-Ն որոշումներով նախատեսված թույլատվական փաստաթղթերը ներկայումս չեն կարող տրամադրվել բացառապես էլեկտրոնային եղանակով, քանի որ այդ որոշումներով կարգավորվում են  Հայաստանի Հանրապետության կառավարության 2015 թվականի փետրվարի 5-ի «ՀՀ մաքսային տարածքով փոխադրման համար արգելված և սահմանափակումների ենթակա որոշ ապրանքների ցանկերը, ապրանքների արտահանման և ներմուծման լիցենզիայի և հայտի ձևերը հաստատելու, որոշ ապրանքների արտահանման և ներմուծման լիցենզիաների տրամադրման առանձնահատկությունները սահմանելու և ՀՀ կառավարության 2007 թվականի մարտի 15-ի N327-Ն որոշման մեջ փոփոխություն կատարելու մասին» թիվ 90-Ն որոշման 2-րդ մասի 8-րդ կետի 8.3) ենթակետի համաձայն «գիտական կազմակերպությունների, կենդանաբանական և բուսաբանական այգիների կողմից գիտահետազոտական, փոխանակման, գենոֆոնդի համալրման, նվիրատվության նպատակով, ինչպես նաև ֆիզիկական անձանց կողմից անձնական օգտագործման նպատակով՝ սույն որոշման 1-ին կետի 7-րդ ենթակետով սահմանված ապրանքատեսակների սահմանված կարգով արտահանման առանձնահատկությունները: Հաշվի առնելով, որ ներկայումս  գործող ՀՀ արտաքին առևտրի ազգային մեկ պատուհան հարթակը  կարգավորում է առևտրի նպատակով  ապրանքների  արտահանման և ներմուծման գործընթացները, Հայաստանի Հանրապետության կառավարության 2002 թվականի հուլիսի 18-ի N 1173-Ն և N 1174-Ն որոշումներով կարգավորման ենթակա գործընթացները նշված համակարգով դիտարկելը նպատակահարմար չէ։
- 10-րդ կետի մասով` 
ՀՀ կառավարության 2004 թվականի հունիսի 25-ի «Հայաստանի Հանրապետությունից փայտանյութի և դրանից պատրաստված որոշ ապրանքների արտահանման կարգը սահմանելու մասին» N 908-Ն որոշման հավելվածով հաստատված կարգի համաձայն տրվող եզրակացությունը բացառապես էլեկտրոնային տարբերակով տրամադրելը հնարավոր չէ, քանի որ բնօրինակ փաստաթղթերը ներկայացվում են Հայանտառ ՊՈԱԿ ուսումնասիրման նպատակով, բնօրինակ փաստաթղթերի վրա կատարվում են նշումներ, իսկ ՀՀ արտաքին առևտրի ազգային մեկ պատուհանի ներքո գործող էլեկտրոնային  համակարգը չունի հնարավորություն փայտանյութի ձեռքբերման փաստաթղթերի ձեռքբերման փաստաթղթերը լինում են տարբեր ծագման և բավականին ծավալուն) հավաքագրման և պահպանման, ինչպես նաև համեմատելու և բացառելու նույն փաստաթուղթերը մեկից ավել օգտագործումը եզրակացության ձեռքբերման ժամանակ, ուստի փաստաթղթերի բնօրինակները անհրաժեշտ է ներկայացնել Հայանտառ ՊՈԱԿ ուսումնասիրման՝ ապօրինի փայտանյութի արտահանումը ՀՀ-ից բացառելու համար:

	
	3.Առաջարկվում է նախագծի հիմնավորումը համապատասխանեցնել նախագծի կարգավորման առարկային՝ խուսափելով, օրինակ հիմնավորման մեջ ներկայացնել տեղեկատվություն, որը կապված է միջգերատեսչական քննարկումների ընթացքի և դրանց արդյունքների հետ (օրինակ՝ ՀՀ կառավարության 2014 թվականի դեկտեմբերի 25-ի թիվ 1524-Ն որոշման մասին)

	Ընդուվել է 
Կատարվել են համապատասխան փոփոխություններ

	
	4.	Հիմնավորման անհրաժեշտությունը/նպատակը և առկա խնդիրների առաջարկվող լուծումները բաժիններում տրված ձևակերպումները հակասում են  միմյանց: Մասնավորապես հստակ չէ և լրացուցիչ պարզաբանման կարիք ունի հետևյալ ձևակերպումը՝ «ՀՀ արտաքին առևտրի ազգային մեկ պատուհան հարթակը  կարգավորում է առևտրի նպատակով  ապրանքների  արտահանման և ներմուծման գործընթացները, Հայաստանի Հանրապետության կառավարության 2002 թվականի հուլիսի 18-ի N 1173-Ն և N 1174-Ն որոշումներով կարգավորման ենթակա գործընթացները նշված համակարգով դիտարկելը նպատակահարմար չէ»։ Առաջարկվում է ներկայացնել լրացուցիչ հիմնավորում՝ գործընթացները նշված համակարգով դիտարկելու ոչ նպատակահարմարության պատճառների/հանգամանքների/ վերաբերյալ (արդյո՞ք ՀՀ կառավարության 2002 թվականի հուլիսի 18-ի N 1173-Ն և N 1174-Ն որոշումներով նշված թույլատվական փաստաթղթերը ներառված չեն «Թույլատվական փաստաթղթեր sw.gov.am) էլեկտրոնային համակարգում): Հաշվի առնելով վերոգրյալը՝ առաջարկում ենք հիմնավորման ներկա վիճակի և առկա խնդիրների ու առաջարկվող լուծումների բաժնում տրված ձևակերպումները լրամշակել և խուսափել տարընկալում առաջացնող ձևակերպումներից:
	Ընդուվել է 
Կատարվել են համապատասխան փոփոխություններ

